
Tangtana tsghata lwa Pwal nja
1 La Tesalunik

1 Ti Pwal ta vindaghunafta, kawadaga 1pni
nda i Silas nda Timute, na kaghuni Igliz, mn-
duha Lazglafta Da nda Mgham Yesu Kristi ma
luwa Tesalunik. Ka vlaghunavla Lazglafta ta
zdakatahudi, nda zdakwani.

Zlghay nda nudufa la Tesalunik

2Ta gdagda nni ta rfa Lazglafta ta ghsnja kaghuni
demdem. Ta kulay pyni ta kaghuni ma du’a pni.
3 Ta gdagda nni guli ta havakta ta kema Lazglafta
Da pni ta slna zlghay nda nudufa ghuni, nda
yifatd slna ta mage kuni, kabga dvafta ya dvaf
kuni nda dihata fata ghsna ghuni ta Mgham Yesu
Kristi. 4 Zwanama da, nda sna mu kazlay: Dvudva
Lazglafta ta kaghuni ka zbafta tsi ta kaghuni na
nzakway ka nani ke’a. > Ma mnaghunata pni ta
Lfida Gwada nd, gwada nda wubisim kwenkwer
yeya a mnaghuna nni wu, nda mbrakwa Sulkum
nda ghubta guli mnaghunata nni. Nda sna anni
kazlay: Vorda gwada tsa gwada ta gwads nni ya
ko’a. Nda sna kaghuni ka aypni nzakwagapta
nzaku da kaghuni na kata kaghuni. ¢ Kaghuni,
ksafksa kaghuni ta sada pyni, nda na Mgham
Yesu. Dar ma ta ghuya danpwa kuni katakata,
tsuw’aftsu’a kuni ta gwadani nda rfu ma mbrakwa

Sulkum nda ghuba®. 7 Mantsa ya maranarta kuni
ta yermata nzakwa ghuni ta mnduha Lazglafta

* 16 Ngha ta Slna gwal ghunay 17:5-9.

ta hadika Mekaduniya nda ya ta hadika Akaya.
8 9pka’a ka kaghuni ksl ndsghatd mnduha ka
snantd gwada Mgham Yesu ma inda vli. Ta hadika
Mekaduniya nda Akaya yeya a kuraghuta tsi wu,
snanaghasna ta mnduha dsr ndigandiga ka kuni
zlghafta Lazglafta. Had gwada ya mnoagoslta nni
na tay ta ghana ghuni wa. 9 Nda wa tar ta rusa
mnduha na nni, ka kuni tsu’afta anni ma lagha nni
da kaghuni, nda ya ka kuni zlanta skwa wuyay ka
mbadavata tsalbu ta kema verda Lazglafta ya ta vla
hafu, 19ya kzla zwarnani Yesu, ta saha ta luwa. Tsa
zwarani sli’aganap Lazglafta ma mtaku, ta klapta
amu ma guma Lazglafta ta sagha ya.

2

Slna Pwal ma luwa Tesalunik

1Zwanama da, nda sna kaghuni kazlay: Nza a
tsa lagha lagha pni da kaghuni ya ka batbst wu
ko’a. 2Nda sna kaghuni guli ka nni ghuys ta dagwa
ma luwa Filipiya, nda ya k& hey razannata. Ama
ka tafta pni ta us tiri nda mbrakwa Lazglafta ka
mnaghunata Lfida Gwada ta sagha da Lazglafta
mataba ndsghata ghuya dagwa. 3 Gwada ya mna
nnind, hadtsakalawi mida wu, had nen6a kaghuni
mida wu, had bara kaghuni mida guli wa. 4 Katak
nd, manda va ya klaf Lazglafta ta anni kazlay:
Nda ra kuni ka mna Lfida Gwada ke’a ka vlannata
ya, manda va tsaya ta mna anni. Mna a agpni 1ja
zdanafta nuduf ta mnduha wu, ya zdanafta guduf
ta Lazglafta ta mna anni. Nda sna tsatsi ta skwi
ma nudufa mu. > Nda sna kaghuni kazlay: Ta
walay a anni ta hihinantd hihinaku da mndu wu

ko’a. Had gwada na hahatd mndu gwada nni wa.
Nda sna Lazglafta kazlay: Mantsa ya nzakwani
ko’a. 6 Novay a apni ta rfagnaghata mnduha, der
kaghuni, dor sanlaha ma mnduha wa. 7 Der ma
dza’a maray 1ni ta glakwa nzakwa nni ka ghunata
mnda Kristi mndani nd, marar a anni wa. Katsk
nd, lebtekw hanaganata nni ta ghsna nni manda

ya ta ngho marakw™ ta zwanani ya. 8 Ma tsa fatd
ghayna ni naghuni ya nd, mnaghunatda Lfida Gwada
ta sabi da Lazglafta kwepkwer) yeya a mnaghuna
nni wa. Kumankuma nni ta vlaghunata nda hafa
yni tani, kabga lamla kuni da nudufa nni kahwath-
wata. 9 Zwanama da, ta havakhava kuni ta data
vgha nni ka maga slna da kaghuni. Sita ksay nni ta
slna nda rvidik tani, nda fitik tani, kada kwala nni
da ghuyanapta dagwa ta dor wati mataba ghuni,
nda skwi ya zay pni ta mno 1ni ta Lfida Gwada ta
sagha da Lazglafta na ghuni.

10 Nda sna kaghuni kazlay: Nda nza kaghuni
ka maslamtsaka nni ke’a. Mantsa ya nzakwani da
Lazglafta guli. Ka nerma mnduha nzata nni da
kaghuni, ka mnduha Lazglafta, ka gwal tdukwa
nzakwa nni, had sana skwi na tsanpnavata wa.
11 Nda sna kaghuni guli kazlay: Manda nzata
nzakwa i da nda zwanani ya nzata yni nda inda
kaghuni, 12 ka vla hidaku nda mbraku na ghuni.
Vlaghunavla nni ta hidaku, nanzay ghuni ta nzaku
manda ya ta kums Lazglafta ya ta hgafta kaghuni
nalama ghuni da ga Mghamani nda glakwani ya.

13 Ta gdagda nni ta rfa Lazglafta guli, kabga

*
2:7 Mamu dzaghumalebtekwaku: Nzanza nnilebtekw. Kanzata
nni manda zwani kwitikw kwitikw, ka sanlaha ta mnay:.

ma fitika mnaghunata pni ta gwada Lazglafta
nd, tsw’aftsu’a kuni, ka zlghafta manda va gwada
gwadagap Lazglafta, manda ya gwadagap mn-
duha a wa. Manda va tsaya nzakwani kahwath-
wata, sagha da Lazglafta tsa gwada ya, ka ksa tsi
ta slna ma kaghuni ta zlghafta ya. 14 Zwanama da,
nuna kaghuni manda Igliza Lazglafta ta nzakway
ma Yesu Kristi ta hadika Zudiyat ya. Ghuys ghuya
kaghuni ta danwa da gwal ta hadika ghuni, manda
ya ghuyanap la Yahuda ta hahay ya. 15 Tsa la
Yahuda ya ta pslatd la anabi, ka dzata hey ta
Mgham Yesu, ka limistd hon ka girif na mu guli.
Zdsgana a tsa skwi ta mags her) ya ta Lazglafta
wu, nda nza her) ka ghuma inda mnduha. 16 Ta
kumay her ta pyafta anni ta mna gwada Lazglafta
na gwal kul nzakway ka la Yahuda, yaha har da
mbafta. Ndanana, hdanamhda hesy ta dmakwa
tan, ka kdavakta tsi nda basafta Lazglafta ta nuduf
ta ghana tan$.

17 Agni zwana ma, tahula dgata mu ta vgha labla
fitik mida, kuma mu yeya kul guyafta. Nziya
nza tsi nd, kawadaga mu ma guduf. Ta ksannaksa
mamaya ghuni katakata. Ta kumay pni ta ng-
haghunaghata. 18 Mantsa ya n4, kumafkuma nni
ta vradaghata da kaghuni. Nda kda fitika i’'i Pwal
ka ghona da ta fata fitikani, ama ka pyafta halaway
ta agni. 19 Ta wa fata ghepa nni, nda harata ghesna

T 2:14 Ngha ta Slna gwal ghunay 17:5-6. 215 Ngha ta Slna
gwal ghunay 9:23, 29, 13:45, 50, 14:2, 5,19, 17:5, 13, 18:12. § 2:16
Ta ghana aya 15-16 n4, grawa gra nda Ruma 11, ma vla mnay
Pwal ta gwada ta ghana kdanaktani kahwathwata ta mna gwada ta
mbaku, nala Yahuda.

nni, nda gharba zewazewa glaku dza’a nni mutsay
badu fitik dza’a sagha Mgham Yesu Kristi ya katak
na? Ta kaghuni ya a katsk tsa wa? 20 Manda
va tsaya nzakwani, kaghuni glakwa nni, kaghuni
harata ghana ni.

3

1Sana skwi guli na, ma trapta gni ta kzlay, mal

nzaghu mu hadna ma luwa Atina®, ka gni 2 ka
ghunadapta da kaghuni ta Timute ta nzakway
ka zwanama nni, ta ksa slna Lazglafta ya guli.
Kawadaga npninda tsi ta mna Lfida Gwada ta ghsna
Yesu Kristi. Ghunadap ghuna pni da kaghuni na
sgaghunaghata mbraku, na dihavata ghuni ma
zlghay nda nuduf, 3 kada kwala nudufa der wa da
tdu ma na ghuya daywa ndanana, kabga nda sna
kaghuni kazlay: Favamafa Lazglafta ta tsaya ko’a.
4Ma fitika nzakwa nni da kaghuni na, ghadaghada
pni ta mnaghunata kazlay: Dza’a mamu ghuya
danpwa katakata ko’a. Tsaya tama ta slaku manda
va ya snar kuni. 5 Ma trapta da ta hbanatd nudufa
da, kel yu ka ghunadapta Timute da kaghuni,
na snantd nzakwa zlghay nda nudufa ghuni. Ta
zleyay yu ta baraghata halaway ta kaghuni, da
nzata tsa slna maga yni ya ka batbat.

6 Ndanana tama, sli’afsli’a Timute da kaghunif
ka vragaghuta da anni, ka rusannafta tsi ta gwada
ta zlghay nda nudufa ghuni, nda ya ka kuni ta
dvutd mndu. Ka mnannaftd tsi guli ya ka kuni
ta famta anni ma du’a ghuni dardar, nda ya ka

* 3:1 Ngha ta Slna gwal ghunay 17:15-16. T 3:6 Ngha ta Slna
gwal ghunay 18:5.

kuni ta kuma nghoaglanta anni, manda ya ta kumas
anni ta nghantd kaghuni ya guli. 7 Tsaya tama
zwanama, lbannalba zlghay nda ngudufa ghuni ta
nuduf, ma tsa ghuyata dangwa nni basu pni ya.
8 Ndanana tama nd, ta hafu nni, kabga dihata
vgha ghuni ma ndi’atd vgha ghuni ta Mgham Yesu.
9 Ndaw dza’a rfa nni ta Lazglafta nni ta ghena
kaghuni ma na zdannafta zdannaf kuni ta nuduf ta
komani na? 10Nda rvidikani tani, nda fitikani tani
nni ta ndi’ata ka maga du’a da tsi, ya vlagnatani ta
tvi, ga lagha gni da nghaghunaghata, nda ya na
kdighunista skwi ya ta pdaghuta ma zlghay nda
nudufa ghuni.

11 Ma ka bhadannaghatha Lazglafta tsatsi ka
ghomani ta nzakway ka Da mu, nda Mghama mu
Yesu, da kaghuni. 12 Kaghuni ya guli, ma ka
sgaghunagha sga Mgham Yesu ta tsa dvu mataba
ghuni ya, nda ya ta mags kuni na inda sanlaha
ma mnduha ya guli, ka nzakwa tsi manda va ya
ta dvu apni ta kaghuni ya. 13 M4 ka sladanafs-
lada Lazglafta ta nudufa ghuni na nzakwa ghuni
nda ghuba kul had gwada ta ghana ghuni ta kema
Lazglafta Da mu, badu sagha dza’a sagha Mghama
mu Yesu Kristi kawadaga nda inda duhwalhani
ya.

4

Nzaku ta zdaganatd Lazglafta

1Zwanama da, nu skwi ta pdaku na mnay, ya
nda ghada taghaghunafta npni ka kuni da magay
na zdoganatd Lazglafta. Ya manda va tsaya ta
nzakwa kuni ta tsa nzaku na. Ta ndsba ghuna
ndsba nni ta dzvu katakata, ta vlaghunavla nni ta

hidaku manda va tsaya. Ma hga Mghama mu Yesu
Kristi, ka kdagnta kuni ta dza’a ta kema ta kema.
2 Nda sna kuni ta nzaku ya taghaghunaf nni nda
ma mbrakwa Mghama mu Yesu. 3 Skwi ya kumas
Lazglafta nd, nzata ghuni hezle’ a ta kamani kul
had hliri. 4 Snagta der wa ta nzaku nda markwa
tay, ka vlagta glaku manda ya ta kums Lazglafta,
5 pa ghudzaku tida manda na gwal kul snanta
Lazglafta ya a guli wa. 6 Ma tsa skwiha ya tama n4,
ma tsaghu sani ta sani ka nsnbapta, kabga dza’a
ghuzlanap ghuzla Lazglafta tiri ta gwal ta maga
mndsrga tsaya, manda ya ghada yni ta mnuta ya.
7Hgaf a Lazglafta ta amu na maga sli’insli'iny wa.
Hgafnanzata muhezle’ ata amu. 8 Tsaya tama, ka
va a yu ta tsa gwada ya wu ka mndu katsi, mndu
a vzir) tsi wu, Lazglafta ta vlaghunata Sulkumani
nda ghuba ya vzir tsi.

9 Ta ghana dvuvusta ghuni ta ghana ghuni n4,
ta dza’a vindaghunafta nda vinda a lu wu, kabga
ghadaghada Lazglafta ka ghenani ta taghaghu-
nafta. 10 Tsaya skwi ta mags kuni na inda™ mn-
duha Lazglafta ta hadika Mekaduniya demdem.
Tandsba dzva yu da kaghuni zwanama, ka kdanta
kuni ta magay ta kema ta kema. 11 Navawara ka
nzata kuni nda zdaku, ma tsatsafaku kuni ta tsat-
safaku, magawamaga ta slna nda dzva ghuni na
kata ghana ghuni, manda ya ghada nni ta mnaghu-
nata ya. 12 Ka mantsa ka kuni magay katsi, dza’a
vlay gwal ta kul zlghafta ta glaku na ghuni, had
kuni dza’a slaslamaku guli wa.

Gwada ta sagha Mgham Yesu

* 410 Ngha ta 2 La Kwarent 1:16.

13 Zwanama da, ta kumay yu ta snanta ghuni
ta skwi ta ghana gwal nda rwa, da nzatd kuni
sasu’anaka manda gwal ta kul fafta gheana tay ta
Yesu. 14 Tsshala grafgra amu kazlay: Mtumta Yesu
ka sli’agapta tsi ke’a ya, mantsa ya guli na, grafma
gra guli kazlay: Dza’a sli’aganapsli’a nda ma Yesu
ta inda gwal ta rwuta kawadaga nda Yesu ma
zlghay nda nuduf guli ka’a.

15Na gwada dza’a nni mnay ndanana na, gwada
ya mna Mgham Yesu ya. Badu tsa fitik dza’a
vragata tsi ya na, tinlaghuta a amu ta ndiri ya ta
gwal nda rwa wa. 16 Badu tsaya, dza’a ghudzaga
ghudzaga lwa Lazglafta, na kapanta mali ta ghana
duhwalhani ta lwi, ka vyatd dula Lazglafta, na
saha Mghama mu Yesu ka ghanani ta luwa, pa
sli'agapta gwal nda rwa ma Kristi karaku tagtar,
17 pa hla amu ta ndiri ya kawadaga nda han ma
ghwayak, na dza’a guyaku nda Mgham Yesu ma
ghuvanata luwa. Mantsa ya tama, ya nzakwa
mu na dekdek kawadaga nda Mghamf Lazglafta.
18 Tsaya tama lbuvuswa nudufnda tsa gwadaha ya.

S

Sna alu tafitik dza’a vragata Yesu wa
17Zwanama da, pahagla a kuni ta vindaghunafta
ka ta wati fitik, nda ya ka ta wati luwa dza’a
magakwa tsa skwiha ya wa. 2 Nda sna kaghuni
ka ghopa ghuni kazlay: Manda ghali ta sagha
girvidik® ya dza’a sagha fitika Mgham Yesu ko'a.
3 Ma fitika mnay mnduha kazlay: Zda nzaku, ta

T 4:17 Aya 15-17: Gray nda 1 La Kwarent 15:51-52. * 5:2 Gray
nda Mata 24:43, Lukwa 12:39, 2 Piyer 3:10.

had hwazlabakuf wu ke’a ya, gi ma tsaya dza’a
slakwa badzaku, manda va ya ta sagha fitika
dgakwa marakw nda hudi dluk ya. Had har) dza’a
ndapta mida wa. 4 Kaghuni zwanama da, ma
grum a nzata nzakwa kaghuni, na sagha tsa fitik
ya ksaghunaghata manda ghali wa. 5 Kaghuni
demdem n4a, zwana tsuwadaka fitik kaghuni. Nza
a amu manda gwal ma grum girvidik ya wa. 6 Ka
si mantsa tsi katsi, ma ksu hani ta amu manda
na sanlaha ya. Katek na, nzamanza hzlena ndiri
ka zlaha vgha mu. 7 Gwal ta hani nd, girvidik
ta hana hay) ta hani, girvidik ta ghuyakwa hary ta
ghuyaku guli. & Amu ya, gifitik ta mbada amu
ta mbada. Zlaha ma vgha mu. Klafma zlghay
nda nuduf nda dvu ka nzakwa hsr) manda sudata
lguta kufur na wara nda tsi. Fafma ghena mu ta
mbaku manda fata takazaki ma ghon. 9 Pogha a
Lazglafta ta amu ya ghuzlamap tiri wa. Hgafhga
ta amu na mbamafta nda ma Mghama mu Yesu
Kristi. 10 Ta ghsrja amu mtuta Yesu, ja nzakwa mu
kawadaga nda tsi. Dsar ma ta nda iri mu, der ma
nda rwa mu, kawadaga nzata nzakwa mu nda tsi.
11 Tsaya tama, mbruvuswambra ta vgha ghuni,
katuvuswa kata ta vgha ghuni manda ya ta mags
kuni ndanana ya.

Dzata ghana gwada Pwal

12 Zwanama da, ta ndsba dzvu yu da kaghuni,
vlawa glaku na gwal ta ksa slna Lazglafta mataba
ghuni, gwal zbap Lazglafta ka fata ta ghena
kaghuni na taghaghunaftd tvani ya. 13 Vlawa

T 53 Gray nda Irmiya 6:14, 8:11. s Gray nda Isaya 59:17,
Afisus 6:11-17.

glaku pa tarn dar ka dvuta kuni ta hor) katakata ta
ghana slna tan. Nzuvuswanza nda zdaku mataba
ghuni, nda ya nda sanlaha guli.

14 Zwanama da, ta ndsba dzvu yu da kaghuni,
dvawadva ta gwal ta yadi, tsafarawa gwal
hulebhuleba, vlawa mbraku na gwal htu mbrakwa
tan, ka ksa kuni ta nuduf nda inda mndu. 15 Daswa
ka kuni, da vranamtd mndu ta paslu ta mndu
nda naslu. Navawana katsk, ka maga skwi ya dina
mataba ghuni, nda ya a hamata sanlaha tani.

16 Nda rfu ka kuni nzakwa ghuni. 17 Ma zlanap
kuni ta maga du’a. 18 Rfanaghawa Lazglafta dor ta
ghanawati ma skwitsi, kabga tsaya skwinamagay
ghuni ta zdesganata Lazglafta, na tsa kaghuni gwal
nda ndi’a nda Yesu Kristi ya.

19 Ma su’ufiny kuni ta Sulkum nda ghuba, 20 Ma
mnos kuni ta mtsiriu’ nda gwada la anabi. 21 Ama
kwatsadapwa inda skwi demdem, ka zbapta kuni
ta ya dina, 22 ka tsaghuta kuni ta vgha nda inda
badzaku.

23 Ka ghubaghunaghuba Lazglafta ya ta vlata
zdaku kaghanani, ka naghunafta tsi ka yani dardar.
Ka ngha tsatsi ta kaghuni tsuhtsuh, nda sulkuma
ghuni tani, nda hafa ghuni tani, nda slu'uvgha
ghuni tani. Tsaya dza’a kwal rutsak kul nzafta ta
kaghuni ma fitika sagha Mghama mu Yesu Kristi.
24Dza’a magay tsa Lazglafta ta hgaftd kaghuni ya,
kabga ta magay ta inda skwi ya mna tsi.

25Zwanama da, ndsbawa dzvu ta ghena agni.

26 Ka ganaghata kuni ta zgu ta zwanama nda
dvafta vgha hmaotat.

27 Ta ndeba ghunatd dzvu yu ma hga Mgham

Yesu. Ka dzananafta kuni ta na delewer na ta inda
zwanama. o
28 Ka nza zdakatahuda Mghama mu Yesu Kristi

kawadaga nda kaghuni.

